
Comezaremos esta andaina no Porto de Sada, visi-

tando o antigo barrio mariñeiro de Fontán e as ruí-

nas do Castelo do mesmo nome, antiga fortaleza 

para a defensa da ría, cando Sada se adicaba á in-

dustria téxtil alá polos séculos XVI e XVII, maio-

ritariamente fabricación de enxarcia e lona. 

 

 Dende aquí, seguirmos pola veira do mar en onde 

nos atoparemos con praias e calas moi pouco co-

ñecidas pola dificultade do acceso as mesmas 

(Morazón, Arnela, Armenteiro, Lourido, San Pe-

dro e Cirro), onde remata o roteiro Costa Doce e 

comeza o roteiro Costa Ártabra que nos levará 

dende Lorbé por toda a costa Dexo-Serantes, onde 

disfrutaremos dunha espléndida paisaxe ata o pe-

queno porto de Dexo.  

 

Un anaco antes deste porto daremos un pequeno 

rodeo para visitar a igrexa de Santa María de De-

xo, exemplo claro do románico rural galego, foi 

reconstruída alá polo século XI sobre os restos dun 

templo anterior, e consagrada no ano 1108 polo 

arcebispo Xelmírez. O longo da súa historia, foi  

 reconstruída en numerosas ocasións, sendo a últi-

ma a realizada polo arquitecto Seraluce Blong, e 

inaugurada o 5 de Maio de 1991. 

 

Logo desta paradiña, seguiremos pola costa Dexo- 

Serantes, máis coñecida como Costa Ártabra e de-

clarada Monumento Natural e lugar de Importan-

cia Comunitaria. 

Este é un espacio Natural de gran importancia eco-

lóxica, onde habitan gran cantidade de animais e 

plantas, lugar cheo de cantís, montes e infinidade 

de rutas, ideais para a practica do sendeirismo e a 

observación das aves. 



 

Despois dun pequeno descanso no Porto de Dexo, 

seguiremos novamente pola costa, ata atopar a 

punta do Seixo Branco, que no seu día albergou 

moitas baterías militares para a defensa das rías. 

Nun paseo polo entorno poderemos ver curiosas 

furnas escavadas na pedra pola salvaxe oleaxe que 

sempre impera nesta zona. 

Dende aquí e xa no autobús, dirixímonos a o Cen-

tro de interpretación da Natureza ou Aula do Mar, 

no entorno do faro de Mera.   

DATOS DA RUTA  

Día :  Domingo, día 1 9 de abril de 2009 . 

Saída : ás 9 horas da praza do Campo . 

Chegada :  sobre as 20 horas . 

Distancia :  19  km.  

Dificultade :  media.  

Inscricións :  Cafetería Millenium.  

Rúa Rosalía de Castro, 12.  

Dende o luns 13 de abril  ata o venres 
17 de abril , ás  19  horas . 

 

Recomendaci óns :  levar calzado 
axei tado . Levar comida . 
 

A nosa web: 

www.betanzoshoxe.net 

AA.  VV. ROSALÍA  

   DE CASTRO 

Rutas de            
Sendeirismo  

 

 


